
 

 

12. Januar 2024 

Inatsisartut Suleriaasianni § 37 imm. 1 naapertorlugu Naalakkersuisunut 

apeqqut imaattoq matumuuna saqqummiuppara. 

Naalakkersuisunut apeqqut: 

 

1. Naalakkersuisut pilersaarpat pisiniarfinni tunisassiat microplastikkitallit 

nunatsinnut eqqussorunnaarnissaannut? 

2.  Naalakkersuisut pilersaarpat pisiniarfinni tunisassiat eqqiaanermut 

salinnissamullu errorsinermullu atortut qalipaasersukkat tipigissakkallu 

nunatsinnut eqqussorunnaarnissaannut? 

3. Naalakkersuisut pilersaarpat plastikkimik puullit pappilissamik 

qillertuusanilluunniit puulinnik pisiassaareersut 

killilersimaalernissaannut? 

4. Suut plastikkinik eqqussuinermut attuumassutillit 

pilersaarusiorfigineqarpat? 

(Inatsisartunut ilaasortaq Pipaluk Lynge, Inuit Ataqatigiit) 

Tunngavilersuut: 

Nunatsinni imeq kuutsikkaangatsigu toqqaannaq immamut pisarpoq, 

uumasunut avatangiisitsinnullu peqqinnanngittorujussuulluni. 

Sermersuup aakkiartornera, immap sikuniaaluusaartarnera, avatangiisitsinnut 

inuuniarnitsinnullu ilisimasatsituut kingunerluutilik, sallersaalluta 

sunniiviginiartariaqarparput, eqqussukkagullu suunersut uatsinnullu 

peqqinnanngitsut nakkutiginerasigut, killilersimaartinnerasigullu. 

Qaqorsaatit uffaatit assigisaallu inummut amerluutaasinnaasartut, 

peqqissutsimullu sunniutai ilisimareerlugit, killilersimaarsinnaasariaqarigut 

isumaqarama, paaserusukkakkillu Naalakkersuisut nunatsinnut eqqussukkagut 

qanoq pilersaarusiorfigineraat, apeqqutinik imak ittunik anngussivunga. 


